
Resolucion do 22 de maio de 2023, da Direccidon Xeral de Ordenacion e Innovacion Educativa, pola
que se regula a convocatoria e seleccidn de centros docentes publicos para participar no
programa de inmersion lingiiistica en lingua inglesa a través de actividades dixitais, Digitalweek,
dirixido ao alumnado de sexto curso de educacién primaria e de educacién secundaria obrigatoria

durante o curso 2023/24.

O novo marco curricular do sistema educativo galego pon de manifesto a necesidade de que o alumnado
adquira competencias que lles permitan habilidades de traballo en equipo, desenvolvemento do espirito
critico e habilidades comunicativas nunha lingua estranxeira. O alumnado debe aprender cos feitos,
observandoos e logo interpretdndoos por medio de experimentos e con razoamento rigoroso. Espérase
que el mesmo redescubra e comprenda principios fundamentais a través da observaciéon e da propia
reflexidn. Faise necesario captar o interese do alumnado, destacar a importancia e a utilidade do que se
aprende para resolver problemas nun futuro inmediato e asi acadar unha repercusion directa cara a

futuras vocacions.

A Estratexia Galega de Linguas Estranxeiras 2030 (EDUlinglie) pretende, entre outros obxectivos,
ofrecer un novo impulso cualitativo e cuantitativo ao ensino en linguas estranxeiras para que o
alumnado poida rematar os seus estudos tendo un dominio completo dunha primeira lingua estranxeira
con aprendizaxe integral e dominio extensivo. Para favorecer unha maior adquisicién de destrezas
linguisticas por parte do alumnado dos centros educativos, a Estratexia Galega de Linguas Estranxeiras
2030 (EDUlingiie), na lifia 7 Programa de inmersién lingiistica activa, desenvolve programas formativos

de inmersidn linguistica.

A Estratexia Galega de Educacién Dixital 2030 favorece a adquisicidon das competencias clave do
alumnado necesarias para o século XXI, tanto as transversais, como as mdis propiamente vinculadas ao
ambito dixital e ao STEM, a competencia matemdtica e a competencia en ciencia e tecnoloxia e
enxefieria, tendo en conta o seu vinculo co arte, a creatividade e a innovacién, e motivar aos mozos e

mozas, en especial 4s mozas, a que opten por carreiras profesionais nestes ambitos.

Por este motivo, a Conselleria de Cultura, Educacion, Formacidn Profesional e Universidades organiza o
programa formativo Digitalweek que se desenvolverdn durante o curso escolar nun centro residencial
situado na Comunidade Auténoma de Galicia en réxime de internado onde se estimulara a practica do
idioma e a sua utilizacién en contextos comunicativos diversificados e enfocados cara 4 mellora da
comunicacién oral a través de actividades dixitais, co apoio de profesorado nativo en lingua inglesa co
obxectivo da mellora da competencia en lingua inglesa a través de actividades dixitais, asi como

actividades complementarias que promovan a actividade fisica e a socializacién.

O programa procurara a inmersion en lingua inglesa do alumnado de xeito que lle permita desenvolver

nunha contorna real a sia comunicaciéon mediante actividades do dmbito dixital.
De acordo co anteriormente exposto esta Direccion Xeral,

RESOLVE:
Primeiro. Obxecto

Esta resoluciéon ten como obxecto regular a convocatoria e seleccién de centros docentes publicos
dependentes da Conselleria de Cultura, Educacion, Formacion Profesional e Universidades para
participar no programa de inmersion lingliistica en lingua inglesa a través de actividades dixitais,

Digitalweek, durante o curso 2023/24.

Segundo. Destinatarios

Poderan presentar solicitudes aqueles centros docentes publicos dependentes da Conselleria de
Cultura, Educacion Profesional e Universidades, nos que se imparta 6° de educacién primaria ou

educacion secundaria obrigatoria durante o curso 2023/24.

Cada centro poderd participar cun maximo de 25 alumnos efou alumnas, do mesmo nivel

educativo.

O alumnado participante de cada centro ird acompafiado dun docente do centro educativo.

Terceiro. Caracteristicas do Programa “Digitalweek”

O programa "Digitalweek” desenvolverase de acordo co obxectivo e as caracteristicas que se especifican

a continuacion:

1. O obxectivo principal deste programa é proporcionar ao alumnado participante unha actividade de
inmersion linglistica que lle permita mellorar as suas destrezas de comprension e expresion oral en
lingua inglesa a través de actividades dixitais. Asi mesmo, contard con actividades accions formativas
non sé académicas sendén tamén que fomenten a actividade fisica, a socializacion e o cofiecemento

cultural e tecnoléxico do contexto galego cunha metodoloxia adecuada a sua etapa educativa.

2. O contido deste programa inclie actividades académicas, de tempo libre e obradoiros. En calquera
caso, a finalidade é promover a convivencia entre o alumnado e a motivacion pola comunicacién en
lingua inglesa e a adquisicion dunha mellor competencia dixital, facendo uso de medios tecnoldxicos

que favorezan a devandita aprendizaxe.

3. A metodoloxia sera activa, ludica e cooperativa; promoverd aprendizaxes significativas por parte do

alumnado, incidindo na educacién en valores democraticos e nos aspectos relacionados coa

sustentabilidade e cofiecemento da contorna.

4. O alumnado estara acompafado por unha persoa docente do centro educativo cun cofiecemento da
lingua inglesa adecuado para participar neste programa. Este docente responsabilizarase da adecuada

participacién do seu grupo na actividade formativa.

Cuarto. Duracion e datas de celebracion das actividades

1. Estas actividades realizaranse en réxime de internado nun centro residencial situado na
Comunidade Auténoma de Galicia, en quendas semanais de domingo pola tarde ata o sabado

seguinte pola mafa.

2. Levaranse a cabo durante os meses de outubro, novembro e decembro do 2023, de acordo co

seguinte calendario e distribucién por niveis:

QUENDA DATAS CURSO ALUMNADO
1% quenda 1-7 outubro 2023 6°EP 125
2% quenda 8 — 14 outubro 2023 6° EP 125
3% quenda 15 — 21 outubro 2023 6° EP 125
42 quenda 22 - 28 outubro 2023 6° EP 125
5% quenda 29 outubro - 4 novembro 2023 1° de ESO 125
6° quenda 5 — 11 novembro 2023 1° de ESO 125
7% quenda 12 — 18 novembro 2023 2° de ESO 125
8% quenda 19 - 25 novembro 2023 3°de ESO 125
92 quenda 26 novembro — 2 decembro 2023 4° de ESO 100
10° quenda 10 — 16 decembro 2023 4° de ESO 100
1.200

Quinto. Organizacion

1. A xestién e a organizacidon das actividades levarase a cabo por medio de empresas coa debida
cualificacion, contratadas para o efecto pola Conselleria de Cultura, Educacién, Formacién Profesional e
e Universidades (en diante, a Conselleria). A empresa ou as empresas coas que se contraten estas
actividades ocuparanse de ofrecer os recursos materiais e humanos necesarios para o seu

desenvolvemento, asi como da contratacion da oportuna poéliza de seguros para a cobertura das

persoas asistentes.

2. Os centros que resulten seleccionados enviaran & Conselleria a listaxe de alumnado participante

antes do comezo da actividade en cada quenda, segundo o modelo que se lle facilite con anterioridade.

3. Os centros educativos seleccionados solicitaran e custodiaran as autorizacions de participacion nesta
actividade dos pais, nais ou persoas titoras legais do alumnado, segundo o modelo que se lles facilite
para tal fin antes do inicio da actividade. Asi mesmo, entregaran aos pais, nais ou persoas titoras legais
do alumnado a documentacion de participacion relativa ao desenvolvemento da actividade que lle sera
facilitada pola Conselleria con anterioridade ao inicio de cada quenda para que sexa presentada,
debidamente cuberta e asinada, no momento da entrega do alumnado no centro residencial o primeiro

dia de cada quenda.

4, As familias ou, se é o caso, os centros educativos, encargaranse da organizacion do traslado do
alumnado ao centro residencial no que se celebraran as actividades asi como da sua recollida ao seu
remate. A Conselleria e os centros educativos non asumirdn os gastos derivados destes

desprazamentos.

5. O alumnado estara acompafiado por un profesor/a de inglés ou outro/a profesor/a do centro cun
cofiecemento da lingua inglesa adecuado para participar no devandito programa nesta lingua durante o
desenvolvemento da actividade. Este profesorado responsabilizarase da adecuada participacion do seu

grupo na actividade.

6. O alumnado que contravefia calquera das normas do programa serd expulsado inmediatamente. No

caso de expulsién seran os pais, nais ou titores legais os que se fagan cargo do traslado do ou da menor.

Sexto. Financiamento

1. As prazas convocadas nesta resolucidn para os centros docentes publicos financiaranse con cargo 4
aplicacién orzamentaria 10.06.423A.640.8 dos orzamentos xerais da Comunidade Auténoma de Galicia

para o 2023, por un importe maximo de 597.000,00 euros.
O custo total de cada actividade inclie:

a) As persoas docentes e monitoras que acompafardn o alumnado en cada un dos grupos
durante a actividade.

b) Os gastos de docencia e o material escolar.

c) As actividades culturais, deportivas e complementarias dos cursos.

d) Os gastos de mantenza e aloxamento do alumnado.

e) Certificado de realizacion da actividade.

f) Seguro de accidentes e de responsabilidade civil.

Sétimo. Procedemento de solicitude

1. Todo o procedemento de solicitude para os centros realizarase a través da aplicacién informatica:

https://www.edu.xunta.gal/programaseducativos/.

Antes da presentacion da solicitude da Digitalweek, a direccidon do centro deberd informar ao Claustro

de Profesorado e contar coa aprobacién do Consello Escolar.

A persoa responsable da direccidn do centro, ou persoa autorizada, sera quen ten o permiso de creacion

e presentacion da solicitude na aplicacion informatica.

A solicitude que xera a aplicacion informatica debera ser asinada pola persoa responsable da direccion

do centro e quedara custodiada neste, non sendo necesaria enviala.

2. A través da mesma aplicacién informdtica incluirase a informaciéon do proxecto de participaciéon no

programa “Digitalweek” e datos necesarios para a valoracion de cada centro.

3. Presentada a solicitude, examinarase para comprobar se relne os requisitos esixidos. En caso
contrario, requirirase ao solicitante mediante o correo electréonico do centro, para que emende e/ou

complete os datos que falten co fin de axustar a solicitude aos requirimentos da convocatoria.

Oitavo. Criterios de seleccion dos centros

Os centros seran seleccionados conforme aos seguintes criterios e puntuacion:
1. Proxecto de participacion: ata 3 puntos.

2. Por formar parte da Rede de centros plurilingiies: 1,5 puntos.

3. Por contar con seccidns bilingles: ata 1,5 puntos; 0,10 puntos por cada seccion bilingiie que estea en

funcionamento.
4. Pola participacién no programa CUALE: ata 1 punto, 0,10 puntos por cada modalidade.
5. Participar en programas da Estratexia Dixital: ata 2 puntos.

a) Centro participante na Rede DixitalGal: 1 punto.

b) Centro participante en E-Dixgal: 1 punto.

6. Centros situados en concellos rurais, ata 1 punto, segundo o establecido a seguir:

a) Concellos de menos de 1000 habitantes: 1 punto.
b) Concellos de entre 1001 e 3000 habitantes: 0,75 puntos.
c) Concellos de entre 3001 e 5000 habitantes: 0,50 puntos.

d) Concellos de entre 5001 e 10000 habitantes: 0,25 puntos.

Noveno. Prazos de solicitude

O prazo de presentacidn de solicitudes e documentacidn serd dun mes, contado a partir do dia seguinte
ao da publicacion desta Resolucion no Portal Educativo (http:/www.edu.xunta.gal/portal/). Entenderase
como ultimo dia do prazo o correspondente ao mesmo ordinal do dia da publicacién. Se o ultimo dia do
prazo fora inhabil, entenderase como prorrogado ao primeiro dia hdabil seguinte, e se no mes de
vencemento non houber dia equivalente ao inicial do cdmputo, entenderase que o prazo remata o

ultimo dia do mes.

Décimo. Comision de seleccion
A comisién de seleccion estard formada por:

* Presidencia: persoa titular da Subdireccién Xeral de Ordenacién, inclusién e Innovacién

Educativa (ou persoa en quen delegue)
* Vogais:
o Persoa titular da Subdireccién Xeral de Inspeccidn e Avaliaciéon do Sistema Educativo (ou

persoa en quen delegue).

o Persoa titular da Xefatura do Servizo de Innovacién e Programas Educativos (ou persoa en

quen delegue).

o Duas persoas asesoras do Servizo de Innovacion e Programas Educativos, unha das cales

actuara como secretaria.

Décimo primeiro. Procedemento de seleccion dos centros

1. A comision de seleccidn realizara unha preseleccidon dos centros docentes solicitantes segundo a
puntuacion obtida conforme aos criterios que figuran apartado oitavo desta convocatoria. En caso de

empate entre os centros, dirimirase atendendo sucesivamente aos seguintes criterios:

a) Maior puntuacion no criterio 2 do apartado oitavo.
b) Maior puntuacion no criterio 5 do apartado oitavo.

De manterse o empate, terd preferencia o centro que tefia maior puntuacién no criterio 1 do apartado

oitavo.

Décimo segundo. Resolucion provisional

1. A comision de seleccién, unha vez avaliadas as solicitudes presentadas, emitira unha resolucién
provisional dos centros participantes. Esta resolucién provisional poderase consultar na web desta
conselleria (http:/www.edu.xunta.gal/portal/ ). Nesta resoluciéon figuraran os centros seleccionados e a

quenda que lles corresponde, os centros que quedan como suplentes e os centros excluidos.

No caso de non cubrirse o nimero de prazas nalgunha das quendas, por proposta motivada da comision
de seleccidn, a persoa titular da Direccion Xeral de Ordenacion e Innovacion Educativa podera acordar a
redistribucion das prazas entre outras quendas, modificar o nivel ao que vai dirixida algunha destas

quendas e/ou ofertar prazas vacantes a centros suplentes.

2. Logo da publicacién da resolucion provisional abrirase un prazo de 3 dias habiles para efectuar

reclamaciéns ou renuncias ante a presidencia da comision.

As reclamacions ou renuncias dirixiranse & Conselleria de Cultura, Educacién, Formacion Profesional e
Universidades, Direccidn Xeral de Ordenacidon e Innovacién Educativa e presentarase obrigatoriamente
por medios electrénicos na Sede Electrénica da Xunta de Galicia (http://sede.xunta.gal) a través do
formulario correspondente ao procedemento de presentacion electrénico normalizado (codigo PRO04A)
que se deberd identificar coa denominacion “Digitalweek”. Para a presentacion de solicitudes podera
empregarse calquera dos mecanismos de identificacion e sinatura admitidos pola sede electrénica da
Xunta de Galicia, incluido o} sistema de clave Chave365 (http://

sede.xunta.gal/tramites-e-servizos/chave365).

Décimo terceiro. Resolucion definitiva

1. Transcorrido este prazo, a comision de seleccion realizard a valoracion das reclamaciéns e renuncias
recibidas, e elevara a proposta definitiva & persoa titular da Direccion Xeral de Ordenacién e Innovacién

Educativa, que adoptard a resolucion definitiva dos centros participantes.

2. As alegacions ou reclamacions serdn aceptadas ou rexeitadas na resolucion definitiva que se

publicard no portal educativo http://edu.xunta.gal/portal/.

3. Contra esta resolucién, que non esgota a via administrativa, poderase interpofier recurso de alzada
ante a persoa titular da conselleria no prazo dun mes contado a partir do dia seguinte ao da publicacion
desta resolucién no portal educativo, segundo o disposto nos artigos 121 e 122 da Lei 39/2015, do 1 de
outubro, do procedemento administrativo comuin das administracidns publicas ou ben directamente o
recurso contencioso administrativo ante a Sala do Contencioso-Administrativo do Tribunal Superior de
Xustiza de Galicia, no prazo de dous meses, de conformidade co artigo 46 da Lei 29/1998, do 13 de xullo,

reguladora da xurisdicién contencioso-administrativa.

4. O prazo maximo para resolver este procedemento sera de tres meses. Se transcorrese o citado prazo
sen que recaese resolucidn expresa, as persoas interesadas poderan entender desestimadas as suas

solicitudes por silencio administrativo.

Décimo cuarto. Memoria e participacion do profesorado

1. Tras a finalizacién da sua participacion, o docente acompanante do alumnado debera elaborar unha
memoria avaliativa que trasladara a direccion do centro para o seu visto e prace. Esta memoria sera
remitida pola direccién do centro & Direccidon Xeral de Ordenacion e Innovacion Educativa, antes do 31 de

xaneiro de 2024 polo procedemento que se indique, e debera contar cos seguintes apartados:

a) Relacion nominal (DNI e posto de traballo) do docente que asistiu & actividade.
b) Numero de alumnos e alumnas asistentes do seu centro docente.
c) Repercusiéon da actividade na mellora da competencia linglistica en lingua inglesa e

dixital do alumnado
d) Grao de participacion e implicacion da persoa docente e do alumnado nas actividades
e) Adecuacion do programa e das actividades programadas & consecucion dos
obxectivos.

f)  Avaliacion dos aspectos técnicos e organizativos da actividade.

g) Suxestion e propostas de melloras.

2. Despois da avaliacién positiva desta memoria, o profesorado que participa neste programa, recibira
certificacion de innovacién educativa, cunha equivalencia de 20 horas de formaciéon permanente do

profesorado.

Décimo quinto. /nformacion basica sobre proteccion de datos de cardcter persoal

1. Os datos persoais recadados neste procedemento seran tratados na sua condicion de responsable
pola Xunta de Galicia - Conselleria de Cultura, Educacion, Formacion Profesional e Universidades, coas

finalidades de levar a cabo a tramitacién administrativa que se derive da xestion deste procedemento.

2. O tratamento dos datos baséase no cumprimento dunha misién de interese publico ou no exercicio de
poderes publicos, conforme & normativa aplicable e as referencias recollidas en

https://www.xunta.gal/informacion-xeral-proteccion-datos.

3. As persoas poderdn acceder, rectificar e suprimir os seus datos, asi como asi como exercer outros
dereitos ou retirar o seu consentimento, a través da sede electréonica da Xunta de Galicia ou
presencialmente nos lugares e rexistros establecidos na normativa reguladora do procedemento
administrativo comun, segundo se explicita na informacion adicional recollida en

https://www.xunta.gal/proteccion-datos-persoais.

4. No caso de existir diferentes referencias normativas en materia de protecciéon de datos persoais
neste procedemento, prevaleceran en todo caso aquelas relativas ao Regulamento (UE) 2016/679, Xeral
de Proteccidn de Datos ou a Lei Orgdnica 3/2018, de 5 de decembro, de Proteccién de Datos Persoais e

garantia dos dereitos dixitais.

Asinado electronicamente en Santiago de Compostela.

A directora xeral de Ordenacién e Innovacion Educativa

Judith Fernandez Novoa

